
Il-Minuti tal-Laqgħa Nru. 35 li saret fit-12 ta’ April 2005 ġew konfermati.

PREŻENTAZZJONI MILL-ONOR. MICHAEL ASCIAK, L-ONOR. JOSEPH CASSAR U L-ONOR. NOEL FARRUGIA DWAR L-EWWEL SESSJONI TA’ L-ASSEMBLEA PARLAMENTARI EWRO-MEDITERRANJA

  THE CHAIRMAN (Onor. Jason Azzopardi):  Illum għandna quddiemna l-preżentazzjoni mill-Onor. Michael Asciak, l-Onor. Joseph Cassar u l-Onor. Noel Farrugia dwar l-ewwel sessjoni ta’ l-Euro-Mediterranean Parliamentary Assembly li attendew għaliha fil-Kajr f'Marzu li għadda.  Issa huwa f'idejkom biex tirregolaw fuq liema aspett se titkellmu.  Jekk jogħġobkom il-ħin ikkalkolawh bejnietkom imma jekk jista' jkun teħdux iktar minn kwarta jew 17-il minuta.  L-Onor. Asciak.  

  ONOR. MICHAEL ASCIAK:  Mr. chairman, jien mort il-laqgħat tal-kumitati kollha.  Mort ukoll fi Brussels u fil-Ġordan u kellna laqgħa tal-kumitat qabel dik plenarja.  Fil-fatt din kienet l-ewwel laqgħa plenarja tal-parlament.  Sfortunatament billi f’Malta kien hawn l-elezzjonijiet tal-kunsilli lokali ma stajniex nitilgħu għall-kumitat qabel għax kien hemm min minna li ried jivvota u kellna problema.  Pero` kien ikun interessanti ħafna kieku tlajna għax dawn il-kumitati fformolaw il-proposals li mbagħad telgħu quddiem il-plenarja.  Kien hemm tliet proposti, waħda kienet mill-kumitat tal-kultura li fil-fatt kienet tinkorpora t-twaqqif ta' l-Anna Lindh Foundation.  Hawnhekk irrid nenfasizza li bħala gvern jeħtieġ li naraw kif nistgħu nidħlu fil-programmi ta’ l-Anna Lindh Euro-Med Foundation for Cultural Co-operation, li twaqqfet f’Lixandra, ħalli nkunu nistgħu naċċessaw anke riċerka kulturali.  

  The CHAIRMAN:  Ippermettili ftit għax hawnhekk nixtieq nagħmel mistoqsija. Il-premises li kienu earmarked għal Anna Lindh Foundation - kieku dan ġie deċiż li jsir Malta - fejn kien se jkun?  Qed nistaqsi dan għar-raġuni li jekk hemm xi premises earmarked - mingħalija kienet xi berġa fil-Belt - kieku idealment il-parlament jipprova jara jekk jistax jagħmel użu minn dan l-ispazju biex inkabbru ftit.  Pero` din irrid niċċekkja fuqha.  

  ONOR. MICHAEL ASCIAK:  Din il-fondazzjoni teżisti, għandha l-fondi u għalhekk huwa importanti li aħna nidħlu f'dawn il-programmi. Jien diġa` kelli rikjesti minn ċerti setturi fis-soċjeta` Maltija biex naraw kif nistgħu naċċessaw il-ħidma ta' din il-fondazzjoni għax hija fondazzjoni b'missjoni partikolari u li jista' jsir ħafna xogħol bħal inter-religious dialogue, xogħol minħabba d-differenza fil-kulturi bejn is-setturi kollha tal-Mediterran.   Pero` huwa żgur - u hawnhekk wieħed jista' jinvolvi l-Knisja ta' Malta - li x-xogħol ta' djalogu kulturali speċjalment bejn ir-reliġjon Musulmana u l-Kristjaneżmu li qed tidħol fih din il-Foundation naħseb li nistgħu nikkontribwixxu għalih b'mod tajjeb.  

Kien hemm dokument ieħor fuq il-Kumitat Ekonomiku - li jien membru tiegħu - li kien wieħed pjuttost bilanċjat.  Inċidentalment dan id-dokument u l-final release kellhom jiġu komunikati lill-parlamenti nazzjonali, lill-iSpeakers u lill-gvern li suppost għandhom jirċevuhom.  Jekk ma rċevejnihomx irridu nitolbuhom lill-iSpeaker, pero` hemm diġa` min irċevihom għax naf.  

Kien hemm ukoll il-Kumitat fuq Affarijiet Politiċi li ppreżenta d-dokument tiegħu.  Dawn id-dokumenti ġew ippreżentati u diskussi nhar it-Tnejn - għax il-kumitati jiltaqgħu il-Ġimgħa; is-Sibt u l-Ħadd kienu holidays - imbagħad iltqajna t-Tnejn bħala plenarju biex niddiskutuhom.  Huwa interessanti min indirizza lill-parlament.  Ovvjament l-ispeaker kien l-ispeaker tal-Parlament Eġizzjan.  Kellu jiġi Dr. Javier Solana imma sfortunatament inqalgħet il-kwestjoni tal-Kosovo u allura ma setax jiġi, imma minfloku indirizza l-parlament il-president tal-parlament Ewropew - li tkellem bl-Ispanjol biss għax ma jafx kelma bl-Ingliż - u tat diskors tajjeb ħafna il-Viċi President tal-Kummissjoni Ewropea Margot Wallström li tkellmet b'mod pjuttost rikonċiljattiv u dwar is-sehem li jista' jagħti l-Mediterran u l-Ewropa fil-qasam ekonomiku, kulturali u politiku.  

Mr. Chairman, għall-ewwel darba din kienet laqgħa fejn ma kienx hemm trikki trakki kbar bejn il-Lhud u l-Palestinjani - għalkemm kien hemm xi ftit - għax ftit qabel kien hemm il-meeting ta' Sharm El Sheikh u l-atmosfera kienet kordjali ħafna.  Tant kienet kordjali li meta nhar it-tlieta sar il-vot fuq id-dokumenti, is-Syria ppreżentaw l-emendi – kif jaf kulħadd bħalissa fis-Syria hemm il-kwestjoni tal-withdrawal - u kien hemm dokumenti li ppreżentaw l-Iżrael li kienu kontra u fl-aħħar mill-aħħar l-emenda tas-Syria għaddiet u l-Lhud irtiraw l-emenda tagħhom.  

L-atmosfera kienet kordjali ħafna, il-final document għadda u interessanti wkoll li Dr. Simon Busuttil għamel xi queries fuq il-metodu kif kien qed isir il-vot għax il-vot huwa kkomplikat ħafna.  Biex tgħaddi riżoluzzjoni trid four-fifths tad-deputati kollha b’maġġoranza miż-żewġ naħat, jiġifieri ma jistax ikollok maġġoranza ta’ four-fifths min-naħa waħda biss.  Biex tgħaddi riżoluzzjoni skond l-iStanding Orders il-vot fil-plenarju jrid ikun four-fifths tat-total plus maġġoranza assoluta tat-total li hemm min-naħa Ewropea - li aħna nagħmlu parti minnha - u min-naħa li huma jsejħulha Mediterranja, imma fil-fatt ħafna minnhom huma pajjiżi Għarab.  Ir-riżoluzzjonijiet għaddew bl-emendi - għax kien hemm xi emendi - u r-riżoluzzjoni kollha għaddiet bil-four-fifths u ġie deċiż - u din importanti li ngħidha għall-Onor. Vella - li l-maġġoranza trid tkun tal-membri preżenti mhux tal-membri li għandhom id-dritt jivvotaw.  

Dr. Simon Busuttil qajjem din il-problema u ġiet meħuda deċiżjoni li hija standing - għalkemm m'hijiex qiegħda fl-iStanding Orders għax ma kenitx maħsuba minn qabel - u hija l-maġġoranza tal-membri preżenti.  L-iSpeaker interpreta li trid tkun maġġoranza tan-nies li għandhom id-dritt jivvotaw, u fir-realta` meta ġejna biex nieħdu l-vot ħafna membri kienu qed jiġru barra - jew jaraw il-mużewijiet jew jaraw il-piramidi - u allura ma kienx hemm kulħadd u ngħatat dik l-interpretazzjoni.  Il-mozzjoni għaddiet u kellha tintbagħat lill-parlament u lill-gvern.  

  The CHAIRMAN:  Grazzi.  L-Onor. george Vella.

  ONOR. GEORGE VELLA:  Rigward id-dokument li qed jirriferi għalih l-Onor. Michael Asciak - dak tal-Political Committee - fl-aħħar laqgħa li kien hemm ta’ dan il-committee, is-Sinj. Toika Saïfi - li hija MEP Franċiża u li kienet qed tippresjedi l-kumitat - kienet wegħdet li kellu jiġi mibgħut draft document lill-membri kollha tal-Kumitat Politiku biex imbagħad jintbagħat lura b'xi emendi jew suġġerimenti ħalli jiġi diskuss f'dan il-kumitat li qed tirriferi għalih - dak tal-Kajr - imma dan ma ġara qatt.  Għalkemm jien membru ta’ dan il-kumitat, qatt ma rajt dokument li kienet wegħdet iċ-chairperson tal-kumitat, jiġifieri xi ħaġa ġara.  Għalhekk qed ngħid li ma nafx x'dokument kien.  

  ONOR. MICHAEL ASCIAK:  Onor. Vella, li seta’ ġara kien li l-Ġimgħa - dakinhar jien ma kontx preżenti għax f’Malta kien hawn l-elezzjonijiet tal-kunsilli lokali u l-Onor. mario Galea wkoll kien qiegħed hawn malta għax kien se jitla' hu imma mbagħad tela' l-Onor. Joseph Cassar - dawn iddiskutewh u ħadu ċerti deċiżjonijiet u probabbilment dak li qed tgħid inti iddiskutewh hemmhekk.  Ir-riżoluzzjonijiet tajthom lil "The Times", imma għadhom ma dehrux.  

  ONOR. GEORGE VELLA: Qed nifhem xi ħaġa fis-sens li l-kontenut tar-riżoluzzjoni tal-kumitat politiku jidher li kien il-proċess ta' Barċellona lejlet l-għaxar anniversarju tiegħu.  Minflok għamlet dokument u bagħtitu, għax dan id-dokument kien diġa` qed jiġi ċċirkolat fl-aħħar kumitat, ġie kważi kważi diskuss, pero` ħadd ma qal li se jkun dokument li se jiġi aċċettat.  Għalhekk forsi ma bagħtux dokument.  

  ONOR. MICHAEL ASCIAK:  Imbagħad ġiet diskussa fil-plenarja u ħareġ ir-riżultat.  Huwa interessanti li l-pajjiżi Mediterranji, bħat-tuneżija, ħarġu dokument fejn huma qed jitolbu lill-Ewropa tikkonsidra ċerti konsiderazzjonijiet li jħossu li għandna nagħtu lill-pajjiżi Għarab.  The next meeting tal-kumitat mingħalija jiltaqa’ f'Mejju fi Brussels u l-plenarju mingħalija jiltaqa’ kull sitt xhur.  

Issa nixtieq nippreżenta lill-Kumitat:
Paper intitolata “Views of Mediterranean Partners regarding the European Strategy” ippreżentata mill-Parlament Tuneżin matul l-Ewwel Sessjoni ta’ l-Assemblea Parlamentari Ewro-Mediterranja li nżammet fil-Kajr, l-Eġittu, bejn it-12 u l-15 ta’ Marzu 2005.
   THE CHAIRMAN:  L-Onor. Noel Farrugia.

  ONOR. NOEL FARRUGIA:  Mr. Chairman, forsi wieħed jitkellem fuq dawk il-punti li dwarhom ġiet aġġornata l-assemblea.  Kien hemm il-kwestjoni li tirrigwarda l-iżvilupp rurali - inkluż dak urban ukoll - u allura kien hemm enfasi fuq politika iktar sostenibbli għall-kwalita` u għall-immaniġġjar ta' l-ilma.  Dan fid-dawl li ħafna pajjiżi rappreżentati fl-assemblea ta’ l-Euro-Med għandhom problemi kbar f'dan ir-rigward, u allura ġie deċiż li dwar din l-issue jsiru konferenzi, kumitati u diskussjonijiet separati minħabba li tinvolvi ħafna l-ilma, is-sors naturali tal-ħajja.  

Rigward l-iżvilupp rurali, l-Eġizzjani insistew li l-Unjoni Ewropea għandha tniedi iktar kampanji bil-għan li jitnaddfu ħafna żoni rurali mill-mines li skond l-Eġizzjani kienu l-istess Ewropej li ħażnu fil-gwerer preċedenti.  F'dan ir-rigward l-Eġizzjani kienu qed jispeċifikaw u qed jinsistu li dan ix-xogħol isir fl-Eġittu, imma ovvjament kien hemm l-understanding, u fil-fatt ġiet proposta min-naħa tal-Palestinjani, li dan għandu jkun estiż ukoll għal-Libanu u għal-Libja.  

F'dan il-każ ir-rappreżentanti tal-parlament Ewropew sostnew li din hija xi ħaġa li trid iktar diskussjoni, fis-sens li huwa l-organu li għandu iktar awtorita` mill-assemblea li jiddeċiedi dwar il-finanzjament u dwar mekkaniżmi oħra li jistgħu jsostnu l-finanzjament biex eżerċizzju bħal dan ikun jista' jsir.  Ġie maqbul li f'dan ir-rigward ikun hemm sottomissjonijiet bejn dawn ir-rappreżentanti ħalli kemm jista' jkun din l-issue tiġi tackled anke fi ħdan il-Parlament Ewropew sabiex ikun hemm iktar diskussjoni u jkun hemm iktar proposti min-naħa tagħhom dwar din l-issue.  F'dan ir-rigward ġiet irtirata l-mozzjoni sakemm ikun hemm spazju għal dan. 

Nifhem li kien hemm ukoll numru ta' inizjattivi fejn kulħadd kien qed jawgura li l-firxa ta' din l-assemblea ma tibqax ristretta biss bejn id-deputati - fis-sens bejn ir-rappreżentanti u d-diplomatiċi - imma tkun iktar integrata fis-soċjetajiet rispettivi.  Jidhirli wkoll li ġiet imwaqqfa electronic university bil-għan li tkun a pilot project f’dan ir-rigward, u biex ikun hemm iktar integrazzjoni bejn l-universitajiet infushom u wieħed allura jkun jista' jara kif din se tevolvi għall-benefiċċju tal-popli, f'dan il-każ Ewropej u Mediterranji, biex ikunu iktar integrati f’din l-inizjattiva.  

  THE CHAIRMAN:  Grazzi.  L-Onor. Joseph Cassar.

  ONOR. JOSEPH CASSAR:  Mr. Chairman, il-kelliema ta’ qabli kważi koprew kollox, u l-unika ħaġa li nista' ngħid hija li nagħti lista ta' min tkellem.  Tkellmu Mr. Nicholas Schmit li huwa d-deputy minister for foreign affairs and Immigration tal-Lussemburgu u tkellem is-is-Sur Ahmed Abou Elgheit li huwa foreign minister of the Arab Republic of Egypt.  Huwa interessanti wkoll dak li qalet Margot Wallström, li bażikament ħarġet ħames punti u jekk għandi l-permess tagħkom naqrahom bl-Ingliż. 

Bażikament hi tkellmet fuq in-neighbourhood policy u l-ewwel punt kien li the new neighbourhood policy complements the barcelona process and should not supplant the current framework of the eu relations with the southern Mediterranean partners.  It-tieni punt kien li the European neighbourhood policy has general objectives which are similar to the Mediterranean partnership and based on it.  It-tielet punt huwa li these points tend to overlap with those defined in the 1995 Barcelona Process.  Ir-raba' punt huwa li there is a differentiation which is at the root of the new EU policy towards its neighbours u l-ħames punt huwa li  the policy will be financed by a new neigbourhood instrument aimed at promoting sustainable economic and social development.  Naħseb li dan huwa punt interessanti.  

Fl-aħħarnett il-parlament ħareġ sett ta' punti mill-A sal-Q li nixtieq nippreżenta.  Kien hemm ħafna fuq il-barcelona Process u t-10th anniversary.  Kważi kważi din kienet sessjoni tal-parlament li kienet qed twassal għal din il-ġurnata.    

Issa nixtieq nippreżenta lill-Kumitat:

Lista tal-konklużjonijiet li ġew adottati fil-laqgħa plenarja ta’ l-Ewwel Sessjoni ta’ l-Assemblea Parlamentari Ewro-Mediterranja li nżammet fil-Kajr bejn it-12 u l-15 ta’ Marzu 2005.

  ONOR. MICHAEL ASCIAK:  Mr. Chairman, nixtieq ngħid ukoll li billi l-meeting Trans-Mediterranean ta' l-ispeakers kien ġie imwaqqaf hawn Malta, l-ispeaker talabni nirrappreżentah fil-laqgħa hemmhekk.  Kien hemm ħames speakers li jvaraw din l-inizjattiva u l-meeting li jmiss ta' l-iSpeakers biss - kemm Mediterranji kif ukoll Ewropej - se jsir f'Barċellona bħala tifkira mill-għaxar sena tal-proċess. 

 THE CHAIRMAN:  Grazzi.  Issa ngħaddu għall-item li jmiss.  

PREŻENTAZZJONI MILL-ONOR. MARIO DE MARCO U L-ONOR. ANĠLU FARRUGIA DWAR LAQGĦAT ORGANIZZATI MILL-PARLAMENT EWROPEW
   THE CHAIRMAN:  Issa se ngħaddu għall-preżentazzjoni ta' l-Onor. anġlu farrugia u l-Onor. Mario de Marco dwar il-laqgħat li attendew ġewwa Brussell f’Marzu kemm dwar is-suġġett tat-terroriżmu kif ukoll dwar l-istrateġija ta' Lisbona.  Inħalli f'idejkom biex tirregolaw bejnietkom.  L-Onor. Mario de Marco. 

  ONOR. MARIO DE MARCO:  Mr. Chairman, bejn is-16 u s-17 ta' Marzu l-Onor. Anġlu Farrugia u jien attendejna l-ewwel laqgħa parlamentari dwar l-istrateġija ta' Lisbona li saret fi Brussell.  Għal din il-laqgħa kienu ġew mistiedna deputati tal-parlament Ewropew u deputati tal-parlamenti nazzjonali tal-25 stat membru fl-Unjoni Ewropea.  Din il-laqgħa kienet intiża biex jiġi diskuss il-futur ta' l-istrateġija ta' Lisbona qabel il-laqgħa tal-kunsill li kellu jsir.  Kif nafu aħna, wieħed mill-għanijiet prinċipali ta' l-istrateġija huwa li sas-sena 2010 l-ekonomija ta' l-Unjoni Ewropea ssir l-iktar waħda kompetittiva fid-dinja.  Ovvjament qegħdin 'il bogħod ħafna minn dan it-tir u dan huwa fatt realistiku u l-Parlament Ewropew ħass il-ħtieġa li ħames snin wara li bdiet din l-istrateġija ssir diskussjoni ta' iktar awareness mal-parlamenti nazzjonali ta' l-istati membri.  L-idea kienet għax inħass li mhux qed ikun hemm biżżejjed awareness fost il-parlamenti nazzjonali fuq il-bżonnijiet ta' riformi li għandhom isiru fil-membri stati stess biex titwettaq din l-istrateġija.  Fl-aħħar mill-aħħar ħafna mir-riformi li bis-saħħa tagħhom tista' titwettaq din l-istrateġija ma jistgħux isiru fuq livell Ewropew imma essenzjalment għandhom isiru fuq livell nazzjonali tal-pajjiżi membri stess, u għalhekk saret din l-ewwel laqgħa.  

Iċ-chairman tal-laqgħa kien il-president tal-Parlament Ewropew Dr. Josep Borrell.  Kien hemm ukoll H.E. Mr. Lucien Weiler li huwa l-president tal-kamra tad-deputati tal-Lussemburgu. Fost il-parteċipanti kien hemm ukoll il-Prim Ministru tal-Lussemburgu Dr. Jean Claude Juncker, il-President tal-Kummissjoni Ewropea José Manuel Barroso, il-kummissarju Günter  Verheugen kif ukoll l-ex-prim ministru Olandiż Wim Kok li kien iċ-chairman tal-grupp li żvela l-istrateġija.  

It-temi diskussi essenzjalment kienu kif il-proċess jista' isir iktar nazzjonalizzat, fis-sens fuq livell ta’ pajjiżi, u ta' min kienet se tkun ir-responsabilita` ta' dan il-proċess.  Kien hemm pożizzjonijiet varji.  Il-pożizzjoni tal-parlament Ewropew kienet li l-prijorita` l-aktar importanti għall-Ewropa f'dawn il-ħames snin li ġejjin se tkun l-implimentazzjoni ta' l-istrateġija ta' Lisbona u l-parlament kien għadu kemm adotta riżoluzzjoni li tgħid li t-tkabbir sostenibbli ta’ l-impjiegi huma għanijiet li għandhom jintlaħqu b'mod urġenti għax huma l-bażi tal-progress soċjali u ambjentali fl-Ewropa.  Din kienet riżoluzzjoni li għaddiet bi ‘l fuq minn 500 vot, jiġifieri b'maġġoranza assoluta u allura hija ta’ ċerta rilevanza w importanza.  Il-Parlament jgħid ukoll li hemm bżonn ta' iktar sforzi biex jintemm is-suq intern u l-istati membri għandhom jieħdu ħsieb li jsiru r-riformi strutturali neċessarji biex jinżamm il-mudell soċjali Ewropew.  Il-politika soda ta’ ambjent, tas-saħħa u tas-sigurta' għandu jkollha impatt pożittiv fuq it-tkabbir u l-kompetittivita`.  

Ir-riżoluzzjoni tal-Parlament Ewropew titlob biex l-abbozzi kollha tal-leġislazzjoni ta' l-Unjoni Ewropea jkunu verifikati għall-konsistenza ma' l-objettiv ta' Lisbona u biex ikun hemm iktar indikaturi tal-progress ta' kwalita' aħjar fosthom database li tkun aċċessibbli għall-pubbliku li turi r-rata li fiha l-istati membri qegħdin ipoġġu fis-seħħ il-leġislazzjoni relatata ma' l-istrateġija ta' Lisbona.  

Issa se nitkellem ftit fuq il-pożizzjoni tal-Kunsill.  Ir-rappreżentant tal-Kunsill Ewropew Nicholas Schmit qal li l-laqgħa tal-Kunsill Ewropew li saret, issa se jkollha l-għan li ttejjeb il-governanza ta' l-istrateġija fl-Unjoni Ewropea kif ukoll fl-istati membri. Il-governanza tirrappreżenta l-qofol tar-reviżjoni u hija l-bażi tas-suċċess ta' l-istrateġija. Għalhekk ġie ssuġġerit li għandhom jiġu adottati linji gwida integrali biex il-proċessi li diġa` jeżistu jiġu sinkronizzati u nazzjonalizzati. Hu ssuġġerixxa wkoll li għandhom jiġu introdotti pjanijiet, azzjoni nazzjonali ta' tul ta' tliet snin biex l-istati membri jingħataw aktar possibilita` biex jagħtu l-prijoritajiet tagħhom u r-riżorsi biex jimplimentawhom.  

Imbagħad niġu għall-Kummissjoni.  Il-Kummissarju Barroso qal li l-fatti juru li l-ewwel ħames snin tal-proċess ta' Lisbona ma tawx riżultati sodisfaċenti.  Fil-fehma tiegħu dan ġara minħabba l-fatt li l-istati membri u s-soċjeta` in ġenerali m'addottawx ir-riformi strutturali neċessarji biex dan isir u fil-fehma tal-kummissarju r-riformi għandhom ikunu parti sostanzjali ta' dibattitu nazzjonali.  Hawnhekk għandna wkoll dokument li ġie mħejji mill-Kummissjoni dwar varji proposti fuq dan l-aspett ta' kif nistgħu nattwaw iktar l-istrateġija ta' Lisbona.  Apparti li dan enfasizza fuq “Ensuring Delivery”, “Renewed Lisbon Action Programme”, “Knowledge and innovation for growth”, “Creating more and better jobs”, hemm ukoll “Improving Lisbon governance”, u fost is-suġġerimenti nsibu "radical improvement to make it more effective and more easily understood”.  Jgħid ukoll li hemm bżonn li l-Kummissjoni ġġib 'il quddiem il-Lisbon Action Programme, jitkellem fuq il-bżonn li l-pajjiżi membri jappuntaw “Mr” or “Ms Lisbon” at government level, u li anke r-rapportaġġ għandu jiġi simplifikat. 

Fuq din il-bażi, il-Kummissjoni kellha tirrikkmanda lill-Kunsill Ewropew li għandu jkun hemm il-“Launch a new Partnership for Growth and Jobs”, “Endorse the Community Action Programme and call for member states to establish their own National Action Programmes”, “Approve the new arrangements for governance of the Lisbon Strategy set out in this Report, in order to improve the effectiveness of policy delivery at Community and national level.”  

Saru dibattiti interessanti.  Kien hemm diskors ta' Dr. Josep Borrell li ta rendikont tas-sitwazzjoni kif inhi llum il-ġurnata u qal li meta ġiet addottata l-istrateġija ta' Lisbona fis-sena 2000, ir-realta` hi li kien hemm 15-il membru.  Illum fl-2005 għandek 25 stat membru li qed jitkellmu f'kuntest ta' ekonomija differenti u iktar diffiċli.  Fid-diskors tiegħu dan ta statistika ekonomika fejn ikkonkluda li mis-sena 2000 sal-lum l-average growth baqa' inqas minn 1%, il-produttivita` ta' kull siegħa xogħol vis-a`-vis l-Istati Uniti - li dejjem qed isir paragun magħha - naqset mhux żdiedet, u li l-employment rate kibret pero` kibret b'mod moderat.  Il-kritika li qajjem Dr. Borrell vis-a`-vis l-istrateġija ta' Lisbona kienet li fir-realta` s-sena 2000, meta ġiet launched l-istrateġija, kien hemm wisq objettivi.  Kien hemm 28 objettiv prinċipali, 120 prinċipali aċċessorji oħra kif ukoll 117 indikaturi oħrajn.  Jiġifieri kienet vasta wisq.  Saru diskussjonijiet mill-aspett ta' deputati tal-parlamenti nazzjonali fejn kulħadd beda jipprova jispjega x'qed isir fuq livell nazzjonali.  Kien hemm parlamenti nazzjonali jew kumitati ta' l-affarijiet barranin - bħal hawnhekk - fejn iddiskutew l-istrateġija ta' Lisbona, imbagħad kien hemm pajjiżi oħrajn fejn ma sar xejn.  

Fl-aħħar tas-sessjoni saru diskussjonijiet dwar x'nistgħu nagħmlu biex il-livell ta' dibattitu ma jibqax fuq livell Ewropew biss imma jinżel fuq livell nazzjonali.  Naħseb li wieħed mis-suġġerimenti l-iktar interessanti sar minn deputat Portugiż li qal li veru li huwa importanti li kull gvern jaħdem għal “Mr” u “Ms Lisbon” biex ikun hemm iktar implimentazzjoni mil-lat governattiv u kontroll, pero` qal li huwa importanti wkoll li l-parlament Portugiż jaħtar kumitat b'deputati biex huma stess isegwu l-implimentazzjoni ta' l-istrateġija ta' Lisbona.  Wara dan l-intervent Barroso ħadha one step further u fir-realta` ħareġ bil-logical conclusion - għaliex dan is-suġġeriment ġie limitat għall-parlament Portugiż biss? Ir-realta` hi li kull parlament nazzjonali għandu jkun għaqli u jaħtar kumitat tal-varji partiti fil-kamra li huma stess ikunu jistgħu jikkontrollaw l-implimentazzjoni ta' l-istrateġija ta' Lisbona flimkien mal-famuż “Mr & Ms Lisbon”, pero` dak ikun mill-aspett governattiv.  

Kienet laqgħa interessanti.  Is-sena 2010 m’hijiex daqshekk 'il bogħod u r-realta` hi li we are halfway down the road għal meta suppost nilħqu l-oġġettivi ta' din l-istrateġija ta' Lisbona, imma għadna ħafna 'l bogħod.  Kulħadd beda jgħid li aħjar nagħmlu reviżjoni biex it-targets ikunu iktar realistiċi u nħass il-bżonn realistiku li d-dibattitu għandu jinfirex fuq livell nazzjonali u ma jibqax biss fuq livell Ewropew.  Naħseb li dik hija l-aktar ħaġa li ħassew issa wara ħames snin.  

  THE CHAIRMAN:  Prosit, Onor. de Marco.  L-Onor. Anġlu Farrugia.

  ONOR. ANĠLU FARRUGIA:  Mr. Chairman, se nikkritika xi ħaġa għax il-ħażin trid tgħidu wkoll.  Din il-konferenza bdiet l-Erbgħa u jien l-ewwel ħaġa mort nirreġistra filgħodu.  B'sorpriża d-dokument li tqassam u li qiegħed għandi, li hu l-ewwel parti, għax l-Onor. de Marco jidhirli li ppreżenta dokument li naħseb li hu t-tieni parti – fil-fatt ħarġu żewġ dokumenti li jinkludu ħafna dokumenti oħra, li huma sejħulhom documental kits - fih il-lista ta' dawk li pparteċipaw bl-ismijiet kollha imma fejn tidħol Malta - din qed ngħidha f'dan il-Kumitat biex wieħed ikun jista' jieħu passi jew jagħmel riferenza - qisna ma pparteċipajniex.  

Dan id-dokument ingħata int u dieħel fil-konferenza u tiġbru bħala parti mill-kit fejn fid-dokument hemm miktub “Malte - La Chambre des Députés Maltaise ne sera pas représentée à la rencontre”.   Jien sibt it-Taljan - u filgħaxija sabu wkoll sieħbi l-Onor. de Marco - u meta attendejna għal diskors li għamel il-Kummissarju Verheugen, għamilniha ċara u staqsejnihom x'kienet ir-raġuni għal dan.  Fil-fatt aħna konna l-uniku pajjiż mill-25 pajjiż li konna qisna l-invisible men.  (Interruzzjonijiet) Ġara xi ħaġa għax meta ġejt biex nirreġistra kont qiegħed hemmhekk.  Dan il-punt qed inqajmu biex jiġi reġistrat.   

  ONOR. GEORGE VELLA:  Imma trid toqgħod attent għax dejjem ikun hemm il-provisional list.  Jien attendejt ħafna konferenzi fejn fil-bidu - ma nafx għaliex - ismi ma jkunx imniżżel imbagħad fil-final list of participants ikun qiegħed imniżżel.  

  ONOR. ANĠLU FARRUGIA:  Pero` ma ħarġuhiex il-final list.  Jien qed ngħid dan fl-interess tal-Parlament Malti għax aħna konna qegħdin hemmhekk and we were actively well represented.  

Jien m'għandix ħafna x'inżid ma' dak li qal l-Onor. de Marco, għax għamel exposition dettaljata u kronoloġika għall-aħħar, pero` nixtieq insemmi wkoll f’dan il-Kumitat ftit mir-rimarki li qamu minn diversi parlamentari ta' pajjiżi, speċjalment minn dawk l-għaxar pajjiżi li dħalna fl-aħħar.  Dawn bdew jargumentaw b'mod intelliġenti - bħalissa qed niftakar f’waħda mil-Latvja, u at one stage kien hemm ukoll intervent mil-Litwanja; dak il-ħin kien qed jippresjedi l-president tal-parlament Ewropew, u at one stage m'iniex ċert jekk kienx hemm ukoll il-President tal-Kummissjoni Ewropea barroso imma jidhirli li dan ġie at the last part – imma minflok qalulhom li bħala new members jista' jkollhom xi teething problems, ir-rimarki kienu ibsin tant li qalulhom li dan misshom rawh qabel. 

Dawn kienu rimarki ibsin għax dawn b’mod kordjali kienu qed jitkellmu fuq is-suġġett ta’ l-iSmall and Medium-Sized Enterprises (SMEs).  Naħseb li jkun tajjeb li nsemmu l-importanza tad-dokument dwar l-SMEs.  L-SMEs huma ż-żejt ta' l-ekonomija u l-Kummisarju Günter Verheugen għamel enfasi meta qal li aħjar ikun hawn 1,000 kumpanija bi ftit nies u nafu li dawn mexjin milli jkollok oħrajn li m'humiex jaħsbu għall-istrategy to be foresighted, li trid tattakkaha u ma tistax tilħaqha, għax imbagħad l-affarijiet ikunu kontrarji.  Qed ngħid dan bħala rimarka ta’ osservazzjoni.  

Xtaqt ngħid ukoll li kien hemm overall understanding mill-parteċipanti li l-goals ta' Lisbona kienu għoljin ħafna, jekk mhux kważi high sky ukoll, u dik kienet l-opinjoni ġenerali tal-Parlament kollu.  Fil-fatt Verheugen irribatta għal dan id-diskors u għamel diskors twil u qawwi fejn qal li dan għandna nagħmluh, għax qegħdin way behind il-United States of America.  Jiġifieri kollha hemm qiegħda - irrispettivament minn dan, l-Ewropa trid tibqa' miexja b’dak kollu li hemm lock, stock and barrel.  Dak li għandi xi ngħid dwar Lisbona.

  ONOR. MARIO DE MARCO:  Qabel ma ngħaddi għall-issue tat-terroriżmu, xtaqt inżid kelma waħda.  Nixtieq nirringrazzja liċ-chairman għax qed nara li fl-aġenda tal-laqgħat li ġejjin se jkun hemm sezzjonijiet allokati preċiżament għall-istrateġija ta' Lisbona.  Meta ġejna lura, jiena u l-Onor. Farrugia konna tkellimna ma' l-Onor. Azzopardi u għednielu kemm huwa importanti li l-istrateġija ta' Lisbona tiġi diskussa fil-parlament.  Naf li l-Onor. Azzopardi mill-ewwel took it up at the highest level tal-parlament.  L-idea hija li din tiġi diskussa f'dan il-Kumitat bil-possibilita` li eventwalment tiġi diskussa fis-sessjoni plenarja ta' dan il-parlament.  Għalhekk nixtieq nuri l-apprezzament tiegħi talli dan se jsir daqshekk malajr.  

  THE CHAIRMAN: L-ewwelnett nixtieq nirringrazzjakom tal-mod eżawrjenti ta’ kif koprejtu l-preżentazzjoni tagħkom.  Qabel ma jkompli l-Onor. Farrugia nixtieq ninforma lill-Kumitat li kif qal tajjeb l-Onor. de Marco, malli dawn irritornaw lura, informani b'dak li kien ġara u jiena ħassejt li kelli mill-ewwel ninforma l-Leader of the House – il-Viċi Prim Ministru - fejn għedtlu li s-suġġeriment huwa wieħed għaqli u utli u li l-istrateġija ta' Lisbona għandha tiġi diskussa fil-Parlament tagħna.  Idealment l-ewwel għandha tiġi diskussa fil-Kumitat Permanenti dwar l-Affarijiet Barranin u Ewropej, imbagħad tiġi diskussa fis-sessjoni plenarja.  

Irrid ngħid ukoll li fil-Kumitat Permanenti dwar ix-Xogħol tal-Kamra tal-bieraħt lura tqajjem dan il-punt, u kulmin hu f’dan il-kumitat qabel li l-ewwel għandha ssir diskussjoni fil-Kumitat Permanenti dwar l-Affarijiet Barranin u Ewropej u ġimgħa wara - eżatt kif jispiċċa d-dibattitu f'dan il-Kumitat - tibda d-diskussjoni fil-plenarju.  għalhekk irrid ninforma lil dan il-Kumitat li stante t-time frames ta' l-aġenda parlamentari għal April u Mejju, li ġejt informat bihom min-naħa tal-Leader of the House, iddeċidejna li d-dibattitu f'dan il-Kumitat jibda nhar it-Tnejn 2 ta' Mejju.  Mela dakinhar fis-6.30 p.m. dan il-Kumitat jibda jiddiskuti l-istrateġija ta' Lisbona, ikompli l-għada t-Tlieta 3 ta' Mejju, imbagħad iffissajt ukoll seduta għall-Ġimgħa 6 ta' Mejju filgħodu, u nispjega għaliex.  

Fl-ewwel jumejn - it-2 u t-3 ta' Mejju - il-ħsieb tiegħi huwa li dan il-Kumitat jisma' preżentazzjonijiet mill-Ministri l-Onor austin Gatt, l-Onor. Louis galea, l-Onor. Ċensu Galea u s-Segretarju Parlamentari Tonio fenech.  Il-bieraħ stess ktibtilhom fejn għedtilhom li l-Kumitat jixtieq jisma' mingħandhom preżentazzjoni dwar il-qasam li huma jkopru vis-a`-vis l-istrateġija ta' Lisbona.  Il-bieraħ stess ukoll ktibt lill-constituted bodies kollha fejn informajthom li se nallokaw żgur it-2 u l-3 ta' Mejju għalihom, fejn jekk iridu jistgħu jipprovdulna materjal bil-miktub sa dakinhar, pero` l-preżentazzjoni tagħhom dakinhar se tkun limitata bejn wieħed u ieħor għal għaxar minuti kull wieħed - anke wara li tkellimt ma' l-Onor. Leo Brincat - sabiex issir diskussjoni ma' xi Non-Governmental Organisations (NGOs) oħra.  

Għalhekk ninforma lill-Kumitat li t-2 u l-3 ta' Mejju u tentatively il-Ġimgħa, 6 ta' Mejju - il-ħsieb tiegħi hu biex inkunu nistgħu ninvolu l-MEPs biex ma jħossuhomx esklużi minn dan id-dibattiu u li min-naħa tagħhom ikunu jistgħu jagħtu l-kontribuzzjoni tagħhom – pero` m'għandi l-ebda diffikulta` li niffissaw ġurnata oħra biex l-MEPs ikunu preżenti.  Imbagħad malli nispiċċaw il-Ġimgħa 6 ta' Mejju - għax dik hija r-raġuni għalfejn il-Kumitat jinsab imxekkel b'dawk it-time frames - allura t-Tnejn 9 ta' Mejju jibda d-dibattitu fil-plenarju.  

  ONOR. GEORGE VELLA:  Mhux imxekkel.  Din m'hijiex xi ħaġa urġenti imma ilha sejra għaxar snin, u fadlilha ħames snin oħra.  Ma nafx għalfejn hawn din l-urġenza kollha, qisna se nsolvu l-problema mil-lum għal għada.  Għandna żmien kemm irridu biex niddiskutuha.  Qabel Lisbona kien hemm il-Lussemburgu u qabel il-Lussemburgu kien hemm Dublin.  Dawn ilhom sejrin biha u ma waslu imkien u mhux se naslu, biex inkunu ċari.

  THE CHAIRMAN:  Ejja ma nkunux pessimisti. 

  ONOR. GEORGE VELLA:  Mhux pessimist, imma din l-urġenza qisna se nsolvu xi ħaġa mil-lum għal għada! 

  THE CHAIRMAN:  Imma se nibdew, u naħseb li dan huwa pass fid-direzzjoni t-tajba.  

  ONOR. MARIO DE MARCO:  Il-programm ta' l-Onor. Azzopardi kien li jagħmel il-laqgħat qabel ma dawn jiġu diskussi fil-plenarju.  

  ONOR. GEORGE VELLA:  Il-plenarju nistabbilixxuh ...

  THE CHAIRMAN:  Mhux jiena niffissa l-plenarju imma l-Kumitat Permanenti dwar ix-Xogħol tal-Kamra, u inti taf aktar minni.   

  ONOR. GEORGE VELLA: Jekk kemm-il darba se jsir dibattitu f'dan il-Kumitat u dibattitu fil-plenarju għandu jkun hemm koordinazzjoni bejniethom li mhux huma jgħaġġlu lilna jew aħna nxekklu lilhom.  Ma nafx għalfejn hemm din l-urġenza kollha. 

  THE CHAIRMAN:  Jien ma nsib ebda diffikulta`, imma l-bieraħ il-whips informawni u tkellmu kemm l-Onor. Mario Galea u l-Onor. Joe Mizzi li t-Tnejn, 9 ta' Mejju jibda d-dibattitu fil-plenarju.  

  ONOR. GEORGE VELLA:  Jiddispjaċini, imma ma narax għalfejn din l-urġenza kollha.  

  THE CHAIRMAN:  L-Onor. Anġlu Farrugia jkompli fuq it-terroriżmu.  

  ONOR. ANĠLU FARRUGIA:  Mr. Chairman, il-Ħamis kien hemm seminar dwar it-terroriżmu li ġie msejjaħ mill-Kumitat dwar is-Civil Liberties.   Dan is-seminar kien imsejjaħ biex dan is-suġġett jiġi dibattut b'mod serju. Il-problema ta’ l-armonizzazzjoni tal-liġi dwar il-ġlieda kontra t-terroriżmu hija d-definizzjoni ta’ x’jikkostitwixxi terroriżmu.  Nixtieq ngħid hawnhekk li jien tajt sehmi f'dan il-kumitat dwar dan il-punt partikolari għax il-problema li għandha l-Unjoni Ewropea hija li mhux il-25 pajjiż kollha …..   Per eżempju, jien u l-Onor. de Marco konna fortunati li l-parlament Malti kien diġa` għadda l-liġi xi ġranet qabel, u allura meta wasalna għal dan il-kumitat stajna naġġornaw lill-istess kumitat ta' l-Unjoni Ewropea dwar dan il-punt.  Per eżempju, fi Spanja dan id-dibattitu dam għaddej ħafna sakemm ġie konkluż fil-preżenza tal-kummissarju Frattini.  Qamet il-kwestjoni dwar il-każ ta' Pinochet u dwar il-kwestjoni ta’ safejn tista' twassal id-definizzjoni ta' terroriżmu, jekk tinkludix ukoll attroċitajiet li saru taħt reġimi waqt li kienu in office.  Fil-fatt, din hija question mark.  
Imbagħad qamet diskussjoni interessanti ħafna li jiena għamilt riferenza għaliha minħabba l-ġurisdizzjoni li hija komplementari ma' l-International Criminal Court li safejn nistgħu, inkunu iktar prattiċi u verament inkunu proattivi biex nilqgħu minn qabel għat-terroriżmu, anke f’dik li hi funzjoni tal-qorti.  Kif taf inti s-sitwazzjoni fil-qorti s’issa hi jekk inti tagħżel li tibgħat il-prosekuzzjoni, mhux huwa jista' on his own initiative jibda l-istess investigazzjoni u jordna l-istess prosekuzzjoni.  S’issa m’aħniex f’dak il-livell. Dawn huma l-problemi li ħarġu minn dan is-seminar u dawn jindikaw li baqa' ħafna xogħol x'isir dwar din il-ġlieda.  Per eżempju, fl-opinjoni tiegħi Franco Frattini għamel diskors tajjeb ħafna u naħseb li jaqbel miegħi l-kollega tiegħi Dr. De Marco.  Hawnhekk ikun tajjeb li ngħid ukoll li waqt li kien għaddej dan is-seminar kellna wkoll laqgħa oħra, pero` we managed to do it very nicely.  

  ONOR. MARIO DE MARCO:  Konna f'żewġ postijiet fl-istess ħin.  

  ONOR. ANĠLU FARRUGIA:  Dan huwa veru, imma jien kelli l-vantaġġ li kelli l-mara li kienet qed tiċċekkja ċerti affarijiet.  Li ġara huwa li dan is-seminar serva biex ikun hemm iktar awareness li fejn jidħlu l-liġijiet li għandhom x'jaqsmu mat-terroriżmu, we have to come to a common ground dwar x'nifhmu eżatt bid-definizzjoni ta’ terroriżmu.  S’issa d-definizzjoni għadha 'l bogħod, għax hemm min irid idaħħal ċerti konċetti.  Hemm min qed igħid, per eżempju, li ċerti crimes li aħna narawhom li jaqgħu taħt terroriżmu, bħal meta jinqatlu tnejn jew tlieta min-nies waqt li tkun qed issir operazzjoni ta' xi ħaġa, irid ikun hemm iktar biex wieħed jiddefinixxi jekk dan ikunx crime against humanity or not.  Jekk ma jaqax taħt crime against humanity, allura l-International Criminal Court of Justice ma jkollhiex il-ġurisdizzjoni li tidħol, u dawn huma problemi li rajnihom b’mod ċar.  

Kien hemm interventi mill-membri parlamentari nazzjonali, bħalma konna aħna, pero` dan is-seminar kien ukoll miftuħ għall-MEPs u għal kulħadd.  Jien rajt avukat Malti, ma nafx x'kien qed jagħmel hemmhekk, naħseb kien xi osservatur - jidhirli li kien Hubert Dalli, it-tifel ta' Piju Dalli - imma ma lħaqtx kellimtu.  Li rrid ngħid huwa li kien seminar li naħseb li qajjem interess kbir, imma l-isfortuna kienet li seminars bħal dawn kienu qed isiru fl-istess ħin ma' konferenza li kienet ta' importanza kbira dwar id-dokument ta’ Lisbona.  Naħseb li ġara kien li dan is-seminar kellu jsir fi Frar imma mbagħad ġie kanċellat on short notice.  (Interruzzjonijiet)  Mela l-Onor. clyde Puli jista' jikkonferma.  

  ONOR. MARIO DE MARCO:  Punt li tqajjem għad-diskussjoni u ma kienx hemm qbil fuqu kien il-fatt li qisu hemm moviment fi ħdan l-Unjoni Ewropea li l-ġurisdizzjoni ta' l-International Criminal Court tiġi estiża biex tinkludi ukoll crimes of terrorism li bħalissa ma tinkludihomx.  Illum il-ġurnata din taqa’ taħt ġenoċidju jew crimes against humanity eċċ., imma att ta' terroriżmu li mhux ikkunsidrat ġenoċidju jew inkella crime against humanity m'hemmx ġurisdizzjoni għalih taħt l-international criminal court.  Hemm din il-proposta li tiġi estiża l-ġurisdizzjoni ta' l-International Criminal court, pero` l-professuri li kien hemm ta' l-universitajiet bdew jgħidu li huma kontra din l-idea li wieħed jestendi l-ġurisdizzjoni ta' l-International Criminal Court b'dan il-mod għax tkun sejjer kontra l-iskop orġinali ta' l-International Criminal Court jekk jitwessa' b'dan il-mod.  Pero` kien seminar interessanti, u nispera li jħalli l-frott.  

  ONOR. ANĠLU FARRUGIA:  Fil-fatt kif qed jgħid l-Onor. de Marco at some stage kien hemm dibattitu iktar akkademiku milli politiku.  Tant hu hekk li kien hemm preżenza ta' membri apolitical, imma ovvjament kollha huma dutturi tal-liġi li kienu qed jieħdu interess fid-dibattitu.  Mr. Chairman, f’dan l-istadju għan-nom tiegħi u ta’ l-Onor. Mario de Marco qed nippreżentalek formalment:

Żewġ dokumenti maħruġa mid-Direttorat tal-Parlament Ewropew responsabbli mir-relazzjonijiet ma’ parlamenti nazzjonali, għal-laqgħa parlamentari fuq l-Istrateġija ta’ Lisbona, li saret fi Brussell fis-16 u 17 ta’ Marzu 2005.
  THE CHAIRMAN:  Grazzi ħafna, Onor. Farrugia u Onor. de Marco.  

  Issa ngħaddu għall-item li jmiss li hija preżentazzjoni mill-Ministru għall-Affarijiet Rurali u ambjent, l-Onor. George Pullicino, dwar laqgħa li saret fl-1 ta’ Frar mal-Kumitat tas-Sajd tal-Parlament Ewropew fejn ġie diskuss il-fund tas-sajd Ewropew.  

PREŻENTAZZJONI MILL-MINISTRU GĦALL-AFFARIJIET RURALI U L-AMBJENT DWAR LAQGĦA MAL-KUMITAT TAS-SAJD TAL-PARLAMENT EWROPEW

  ONOR. GEORGE PULLICINO (Ministru għall-Affarijiet Rurali u l-Ambjent):  Mr. Chairman, irrid ngħid li jien flimkien ma' rappreżentanti ta’ diversi pajjiżi oħra, attendejna u indirizzajna l-Kumitat tas-Sajd tal-Parlament Ewropew.  Fid-diskors tiegħi prinċipalment għamilt ħames punti fuq il-fisheries fund li huwa l-fond li jissapportja l-attivita` tas-sajd fl-Unjoni Ewropea.  Id-diskussjoni saret fid-dawl tal-fatt li bħalissa l-Kummissjoni Ewropea qed tagħmel revaluation ta' dan il-fond u hemm diskussjoni sħiħa fuq x'sura għandu jieħu.  

L-ewwel punt li semmejt fl-intervent tiegħi kien dwar il-fond fih innifsu bħala flus available.  Meta l-Unjoni Ewropea kienet unjoni ta' 15-il pajjiż il-fond kien ta’ euro 4.7 biljun u issa li l-Unjoni Ewropea hija unjoni ta' 25 pajjiż, sfortunatament il-fond se jiżdied biss b’euro 0.2 biljun iktar.  Jiġifieri minn euro 4.7 biljun se jitla' biss għal euro 4.9 biljun.  

It-tieni punt li semmejt fid-diskors tiegħi kien il-ħtieġa li l-fond jirrikonoxxi li hemm realtajiet speċifiċi reġjonali u għandu jieħu in konsiderazzjoni anke l-constraints ġeografiċi li jeżistu, inkluż ta' pajjiżna.  Pajjiżna għandu constraints bħal, per eżempju, li l-kosta tagħna għandha densita` qawwija ta' attivita`.  Dan apparti l-fatt li fin-negozjati li kellna ma' l-Unjoni Ewropea ksibna żona ta' konservazzjoni u hemm ħafna argumenti oħrajn.  

It-tielet punt li għamilt fuq dan il-fond kien li jidhrilna li l-fond għandu jissapportja mhux biss ċerta attivita` ta' l-akkwakultura imma l-attivitajiet kollha ta' l-akkwakultura li jirrispettaw l-ambjent.  Għalfejn qed ngħid hekk?  Dan għaliex id-diskussjoni oriġinali fuq il-fond u l-proposta tal-Kummissjoni kienet li kważi kważi jaċċettaw sistemi ta' dak li jissejjaħ ranching, jiġifieri li jitkabbar il-ħut, jintefa fil-baħar u tmur tistad għalih u mhux tkabbar il-ħut u taqbdu biex tbigħu.  Apparti dan, jidher li d-diskussjoni ġenerali u oriġinali kienet li jkun hemm support finanzjarju għal ċerti varjetajiet ta' ħut u mhux għal varjetajiet kollha.  Per eżempju, l-idea oriġinali kienet li l-fin fish - jiġifieri ħut bix-xewk bħall-awrat u l-ispnott li pajjiżna għandu attivita` kbira fih - ikunu esklużi minn għajnuna li wieħed jista' japplika għaliha permezz ta' dan il-fond.  

Irrid ngħid - u jikkoreġini d-direttur tas-sajd - li jidher minn kif qed jiżviluppaw l-affarijiet, anke permezz ta' erba' laqgħat oħra li kien hemm wara din l-laqgħa tal-Kumitat tas-Sajd tal-Parlament Ewropew, li l-Kummissjoni qiegħda tersaq sabiex taċċetta mhux biss iktar speċi, imma iktar sistemi ta' akkwakultura.  Il-punt tagħna kien li l-fond għandu jissapportja dawk is-sistemi li jħarsu l-ambjent, anzi għandhom jissapportjaw dawk is-sistemi sabiex ikollhom sistema li tiffavorixxi u tħares l-ambjent.  

Jekk tippermettili se norbot punt ieħor mat-tielet punt.  L-argument prinċipali għalfejn konna qed ngħidu li l-fond għandu jissapportja kull attivita` ta' akkwakultura li tirrispetta l-ambjent huwa minħabba r-raġuni li jekk trid tirrispetta l-ambjent għandek spiża ikbar, u allura l-fond għandu jwieżen anke dawn is-sistemi.  Irrid ngħid li issa jidher li l-Kummissjoni qed tikkonsidra li taċċetta environmental monitoring li jsir minn kumpanniji privati fl-akkwakultura u allura possibbilment irid ikun hemm għajnuna għal dan il-għan.  Bħala pajjiż, għalina dan huwa argument importanti ħafna.  Għalina l-impatt ta' l-akkwakultura tagħna huwa importanti għax impatt għad hemm, u għandna kull interess li jkollna kull possibilita` ta' funding sabiex ikun hemm environmental monitoring aħjar.  

Ir-raba' punt li semmejt fl-intervent tiegħi huwa l-ħtieġa li l-fond jinkludi wkoll il-modernizzazzjoni tal-bċejjeċ tal-baħar speċjalment dawk żgħar, jiġifieri dawk ta' taħt it-12-il metru, kif ukoll il-ħtieġa li jirrikonoxxi li hemm bżonn ta' għajnuna fil-bdil ta' makni.  Il-punt prinċipali - irrid ngħid li mhux aħna biss għamilna dan il-punt imma kien hemm Spanja, Ċipru u jekk m'iniex sejjer żball anke l-Olanda - kien li jeħtieġ li jkun hemm din l-għajnuna anke għall-aspetti ambjentali, għax jekk il-bċejjeċ tal-baħar ikollhom makni aħjar allura hemm ċans li qabel xejn jikkonsmaw inqas fuel kif ukoll iniġġsu inqas l-ambjent.  

Biex ma nkunx għal kollox negattiv, semmejna xi punti li huma pożittivi fuq il-fond.  L-ewwelnett huwa veru li dan il-fond miexi f'direzzjoni fejn l-applikazzjonijiet ikunu iktar sempliċi, titnaqqas il-burokrazija u tiżdied id-deċentralizzazzjoni fl-immaniġġjar tal-fond, u dak huwa pożittiv.  punt ieħor pożittiv huwa li l-fond qed jikkonsidra li jgħin b'mod speċjali s-small and micro enterprises f'dan is-settur.  Ovvjament għalina bħala pajjiż li, għalkemm għandna attivita` limitata u żgħira imma siewja tas-sajd, dak huwa punt importanti ħafna.  

Kif għedt fil-bidu, minn meta kien hemm il-laqgħa tal-Kumitat dwar is-Sajd tal-Parlament Ewropew, kien hemm erba' working parties oħra.  S'issa l-Kummissjoni tidher li għadha qed tirrifjuta li tirrikonoxxi l-ħtieġa li l-flus mill-fond imorru għal modernizzazzjoni u titjib tal-makni tal-bċejjeċ tal-baħar.  Flimkien ma' ħaddieħor qegħdin nipprovaw nibqgħu nagħmlu dan l-argument, għax għalina dan huwa punt importanti u kruċjali.  

Rigward l-aspett finanzjarju huwa importanti li ngħid li għalkemm s'issa l-Kummissjoni għadha qed tinsisti li l-ammont ta' flus mill-fond ikun biss ta' euro 4.9 biljun minn euro 4.7 biljun li kien hemm fl-aħħar perjodu, ġie mħejji rapport mill-MEP Irlandiż Jim Higgins - dan ir-rapport għandna wkoll il-verżjoni tiegħu bil-Malti u jekk il-Kumitat ikun jixtieq inkunu nistgħu ngħadduhulkom – li qed igħid li minkejja li hemm 25 pajjiż, 75% mill-euro 4.9 biljun għandhom ikunu allokati għar-reġjuni l-iktar li qegħdin lura.  Għalkemm jirrikonoxxu li ż-żieda fil-fond hija negliġibbli meta tqis li daħlu għaxar pajjiżi, il-fatt li d-distribuzzjoni ta' 75% se tmur għal dawk ir-reġjuni li l-iktar huma lura, aħna bħala pajjiż nittamaw li nkunu nistgħu nivvantaġġjaw ruħna iktar.  Dawn huma l-punti li xtaqt nagħmel, u jekk hemm xi mistoqsijiet inkun nista’ nweġibhom.  

  THE CHAIRMAN:  Grazzi.  Qabel inkomplu rrid ngħid li l-Onor. Leo Brincat qiegħed fil-Kumitat ta’ Skrutinju li qed jiltaqa’ ħdejna.  Għalhekk insejjaħ lill-Onor. Michael Asciak.  

  ONOR. MICHAEL ASCIAK:  Mr. Chairman, iċ-ċaqliq tal-fish farms minn san Pawl il-Baħar u l-Mellieħa eċċetra, għal dan il-post viċin Delimara, huwa intiż minħabba dan il-programm li għadkom kemm semmejtu li jirrigwarda l-ambjent jew hemm xi raġuni oħra?  

  ONOR. GEORGE PULLICINO:  Qabel xejn, fil-mument id-Dipartiment għas-Sajd għandu applikazzjoni quddiem il-MEPA sabiex ikollna żona ta' akkwakultura sitt kilometri 'l barra mill-kosta ta' Marsascala.  Irrid infiehem li sitt kilometri huma ħafna l’barra minn dak li hemm illum.  Illum għandna fish farms li qegħdin kilometru 'l bogħod mill-kosta u għandna wħud li qegħdin kważi 500 metru 'l bogħod.  Irrid ngħid li l-ewwel pass se jkun li nottjenu l-permess għal dik iż-żona.  Li qed jiġri huwa li qegħdin f’mument ta' studju dwar l-impatt ambjentali.  Nittamaw li l-proċess kollu jibqa' għaddej u jkun deċiż sa l-aħħar ta' Ġunju jew Lulju ta' din is-sena, imbagħad il-gvern jieħu deċiżjoni ġaladarba jkollna l-permess tal-way forward.  Pero` fil-mument għadna fil-proċess sabiex ikollna il-permess għal din iż-żona.  Eventwalment irridu naraw il-way forward x'se tkun.  

L-intenzjoni kollha tibqa' li rigward il-fish farms - biex inkunu ċari qegħdin nitkellmu fuq it-tuna pens għax ma tistax titfa' l-awrat u l-ispnott sitt kilometri 'l barra – ma naħsibx li se jilqgħuna biċ-ċapċip, speċjalment l-operaturi, għax uħud  minnhom qegħdin jgħidu li l-ispiża rikorrenti għalihom se tiżdied.  Id-deċiżjoni tagħna bħala gvern kienet li nifhmu li jista' jkun hemm żieda fl-ispiża rikorrenti, imma meta wieħed iqis l-impatt fuq l-ambjent u fuq it-turiżmu ta' pajjiżna effettivament irridu mmorru biex nagħmlu din il-qabża, u issa rridu naraw kif se nagħmluha.  Wieħed irid jiddiskuti aktar tard wara li nottjenu l-permess u nittamaw li dan iseħħ sa l-aħħar ta' Awissu ta' din is-sena.  

Fil-fatt il-proċess ta' l-Environmental Impact Assessment (EIA) għandu jkun lest sa l-aħħar ta' dan ix-xahar, imbagħad sa l-aħħar ta' Awissu nittamaw li jkollna l-approvazzjoni tal-permess min-naħa tal-Malta Environment and Planning Authority (MEPA).  Wara wieħed irid jiddiskuti kif se nagħmlu dik il-qabża, jekk hux se nagħmluha gradwalment jew inkella hux se nagħmluha f'daqqa.  Nittamaw li ġaladarba jkun approvat il-fond tas-sajd, kif qegħdin nipproponu li jkun għall-akkwakultura kollha, inkunu nistgħu nibbenefikaw minn dan il-fond.  Irrid ngħid li l-ġimgħa d-dieħla, mid-19 sal-21 ta' april se jżur pajjiżna l-Kumitat tas-Sajd tal-Parlament Ewropew.  Għalhekk se nieħdu l-opportunita` biex infhemuhom x'inhi r-realta' tagħna, u fost oħrajn se neħduhom site visits fejn għandna operazzjonijiet ta' l-akkwakultura, apparti s-sajd normali li għandna f'pajjiżna.  

  ONOR. MARIO DE MARCO:   Mr. Chairman, taħt dan il-fond wieħed ikun jista' jassisti l-fish farms biex jagħmlu din il-qabża - sa ċertu punt ta’ kwalita` - vis-a`-vis l-ambjent Malti?  Allura jekk huma qegħdin igħidu li l-ispiża rikorrenti tagħhom se tiżdied jekk huma se jiġu spostjati sitt kilometri 'l bogħod minn xtutna u jekk dan il-pass se nagħmluh biex intejbu l-ambjent, ikun hemm possibilita` li ż-żieda fl-ispiża rikorrenti tagħhom tista' tiġi b'xi mod issussidjata minn dan il-fond?  

  ONOR. GEORGE PULLICINO:  Ħalli niċċara dan il-punt.  As such l-għajnuna tingħata għall-environmental monitoring mhux għall-ispiża rikorrenti ta' l-operazzjoni.  Biex niftiehmu sew, illum - forsi b'eċċezzjoni ta' wieħed qabel ma l-MEPA kienet addottat din is-sistema - kull operatur irid iħallas ammont fis-sena li bih il-MEPA toħroġ tender biex isir environmental monitoring fuq is-sit.  għalfejn kien hemm din id-deċiżjoni?  Kien hemm din id-deċiżjoni għas-sempliċi raġuni li minkejja li fil-permess oriġinali li ħarġet il-MEPA kien hemm il-ħtieġa ta’ monitoring ambjentali, kien qed jiġri li minflok l-operaturi kienu qed jagħmlu monitoring perjodikament kif stipulat, kienu qegħdin jaqbżu l-perjodi.  Per eżempju, minflok ma dawn jagħmlu test erba' darbiet fis-sena, jagħmluh darba jew darbtejn fis-sena u ovvjament dak m'huwiex suffiċjenti biex tkun tista' tagħmel monitoring suret in-nies. 

Ovvjament ikollok loss of data u jkun diffiċli li tagħmel monitoring ta' x'ikun għaddej.  Il-bord tal-MEPA kien ħa deċiżjoni li minflok l-environmental monitoring jitqabbad mill-operatur, l-operatur stess irid iħallas lill-MEPA fis-sena u l-MEPA toħroġ tender biex b'hekk tkun il-MEPA li qed tassigura li l-environmental monitoring qed isir.  Il-fond fih innifsu - u jikkoreġini d-direttur jekk jien żbaljat - safejn naf jien ikun jista' biss jassisti għall-monitoring ambjentali, u allura l-ispiża li għandhom illum tkun tista' tiġi mnaqqsa għax ikun hemm l-għajnuna tal-fond tas-sajd.  Dik hija l-intenzjoni.     

Hawnhekk nixtieq nikkoreġi ruħi għax ikkorreġieni d-direttur.  Ir-rapport bil-Malti m'huwiex ir-rapport ta' Jim Higgins imma huwa r-rapport oriġinali.  Il-council proposal hija bil-Malti, imma għad m’għandix il-verżjoni bil-Malti tar-rapport ta’ Jim Higgins.  Għandna verżjoni bl-Ingliż, imma nistgħu ngħaddu kemm l-orġinali kif ukoll ir-rapport ta' Jim Higgins.  

  THE CHAIRMAN:  Is-Segretarju Parlamentari Francis Agius.  

  ONOR. FRANCIS AGIUS:  Mr. Chairman, nixtieq ngħid xi ħaġa rigward operatur li jkun environment friendly li jkun qed jopera 'l barra mix-xatt.  Naħseb li jekk tagħmel operazzjoni tant 'il barra - għax l-ecosystem 'il barra hija differenti minn max-xatt - il-ħmieġ tal-ħut se jinfirex aktar.   Hemm ħafna aspetti oħra ambjentali li jkunu jistgħu jaqgħu taħt l-aċċettazzjoni li hija environment friendly. Nirringrazzjak.

  THE CHAIRMAN:  Grazzi. Il-Kumitat huwa aġġornat għal nhar il-Ġimgħa fin-12.30 p.m.      

Il-Kumitat aġġorna fit-8.20 p.m għal nhar il-Ġimgħa, 15 ta’ April fin-12.30 p.m.

